
Shri Shabarigirisha Ashtakam

శ్రీశబరిగిరీశాష్టకమ్ 

యజనసుపూజితయోగివరార్చితయాదువినాశకయోగతనో
యతివరకల్పితయన్త్రకృతాసనయక్షవరార్పితపుష్పతనో  ।

యమనియమాసనయోగిహృదాసనపాపనివారణకాలతనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౧॥

మకరమహోత్సవ మఙ్గలదాయక  భూతగణావృత దేవతనో
మధురిపుమన్మథమారకమానిత దీక్షితమానస మాన్యతనో ।

మదగజసేవిత మఞ్జులనాదకవాద్యసుఘోషితమోదతనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౨॥

జయ జయ హే శబరీగిరినాయక సాధయ చిన్తితమిష్టతనో
కలివరదోత్తమ కోమలకున్తల కఞ్జసుమావలికాన్తతనో  ।

కలివరసంస్థిత  కాలభయార్దిత  భక్తజనావనతుష్టమతే
జయ జయ హే శబరీగిరిమన్దిరసున్దర   పాలయ మామనిశమ్ ॥ ౩॥

నిశిసురపూజనమఙ్గలవాదనమాల్యవిభూషణమోదమతే
సురయువతీకృతవన్దన  నర్తననన్దితమానస  మఞ్జుతనో  ।

కలిమనుజాద్భుత కల్పితకోమలనామసుకీర్తనమోదతనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౪॥

అపరిమితాద్భుతలీల జగత్పరిపాల నిజాలయచారుతనో
కలిజనపాలన సఙ్కటవారణ పాపజనావనలబ్ధతనో  ।

ప్రతిదివసాగతదేవవరార్చిత  సాధుముఖాగతకీర్తితనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౫॥

కలిమలకాలన కఞ్జవిలోచన  కున్దసుమానన  కాన్తతనో
బహుజనమానసకామసుపూరణ నామజపోత్తమ మన్త్రతనో  ।

నిజగిరిదర్శనయాతుజనార్పితపుత్రధనాదికధర్మతనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౬॥

శ్రీశబరిగిరీశాష్టకమ్ 

శతముఖపాలక శాన్తివిదాయక శత్రువినాశక  శుద్ధతనో
తరునికరాలయ దీనకృపాలయ తాపసమానస దీప్తతనో ।

హరిహరసమ్భవ పద్మసముద్భవ వాసవశమ్భవసేవ్యతనో
జయ జయ హే శబరీగిరిమన్దిరసున్దర   పాలయ మామనిశమ్ ॥ ౭॥

మమకులదైవత  మత్పితృపూజిత మాధవలాలితమఞ్జుమతే
మునిజనసంస్తుత ముక్తివిదాయక శఙ్కరపాలిత శాన్తమతే ।

జగదభయఙ్కర జన్మఫలప్రద  చన్దనచర్చితచన్ద్రరుచే 
జయ జయ హే శబరీగిరిమన్దిరసున్దర   పాలయ మామనిశమ్ ॥ ౮॥

అమలమనన్తపదాన్వితరామసుదీక్షిత సత్కవిపద్యమిదం
శివశబరీగిరిమన్దిరసంస్థితతోషదమిష్టదమార్తిహరమ్    ।

పఠతి శ‍ృణోతి చ భక్తియుతో యది భాగ్యసమృద్ధిమథో  లభతే
జయ జయ హే శబరీగిరిమన్దిరసున్దర   పాలయ మామనిశమ్ ॥ ౯॥

ఇతి శ్రీ శబరీగిరిశాష్టకం  సమ్పూర్ణమ్  ॥

